
8 нче март - Халыкара


хатын-кызлар көне














Яз бәйрәме белән – ӘНИЕМ





               �





Әниләр - дөньяда иң кәдерле кешеләребез.  Әгәрдә алар булмаса, җир йөзендә кешелек гомумән дә булмас иде. Алар безне тәрбияләп үстергән, авырткан чакларыбызда йокламыйча безне караган. Безгә авырлык килгән чакта  


юатканнар, үзләренең акыллы киңәшләрен биргәннәр.


       Шуның өчен без әниләребезнең кадерен белергә, сүзләрен тыңларга, борчымаска тиеш. Алар гаилә учагын сүндерми тоталар. Шуның өчен аларның кадерләрен белеп ихтирам итәргә, аларны кайгыга салмаска тиешбез. Әти-әниләрнең гомерләре озын булсын иде. Без аларны бик-бик яратабыз!





Кәримов Ранил


3 сыйныф укучысы











                 Әнием





Минем әнием Рәйлә


Ул һәр эшкә өлгерә


Аның эше җаваплы,


Яңа туган һәр көнне.


Йөзе аның гел көлөч,


Куллары йоп-йомшак.


Ә пешергән ризыгын


Бер кеше ашап туймас.


�


     Җирдә һәр кешенең үз әнисе булырга тиеш. Әнисез дөньяда яшәп булмый. Әниләрне кадерләп, саклап, яратып яшәргә кирәк. Мин дә әниемне бик яратам. Мин әниемә саулык-сәламәтлек, озын гомер телим.

8 нче март - халыкара хатын-кызлар көне.


Әлеге яз бәйрәменең тарихы 1857 нче елга барып тоташа. Ул вакытта Нью- Йорк тегүчеләре кечкенә хезмәт хакына канәгатьсезлек белдергән. Нәкъ 8 нче март көнне шәһәрдә массакүләм демонстрациягә чыгалар. Әлеге көнне рәсми төстә бәйрәм итүгә исә Германия революционеры Клара Цеткин сәбәпче. Россиядә 1965 нче елдан 8 нче март рәсми төстә ял көне санала. Элеккеге союздаш республикаларда исә бәйрәм башка төсмер дә алды. Әйтик, Үзбәкстанда ул әниләр көне булып санала. Әрмәнстанда мондый бәйрәм өчен 7 нче апрельне сайлаганнар икәнлеген белә идегезме әле...


Шәрипова Айзилә


9сыйныф укучысы











Нәүрүз - яз бәйрәме!


"Нәүрүз” сүзе фарсыча "яңа көн” дигәнне аңлата. Урта Азиядә, Иранда, Әфганстанда һәм кайбер башка илләрдә бик борынгыдан килгән Яңа елны каршылау бәйрәме ул. Нәзүрүз көн белән төн тигезләшкән чорга – 21-22 нче мартка туры килә. XIX гасырда Нәүрүз көннәрендә (ул берәр атнага, ун көнгә сузылган) йорттан-йортка кереп "нәүрүз әйтеп” йөрү гадәте булган. Моны балалар башкарган. Нәүрүз такмагын укып, яки яттан әйтеп, хуҗаларга бәхет, уңышлар теләп йөргәннәр. Шәкертләрнең болай йөрүе үзенә күрә бер күңел ачу була. Салкын кышлар бетеп килүенә шатлану, авыл халкының күңелен күтәрү. Алар күчтәнәч, акча таләп иткәннәр:


Ач ишегең, керәбез,


Нәүрүз әйтә киләбез,


Хәер-дога кылабыз,


Аш-сый көтеп торабыз,


Нәүрүз мөбарәкбад.


Һәм башка шундый такмаклар дәвам иткәннәр. Авыл буйлап йөргәннән соң, икенче көнгә, җыелган күчтәнәчләрдән сабантуй оештырылган. Ул көнне зур казанда "карга боткасы" пешергәннәр һәм барлык авыл халкы да шул боткадан авыз иткән. Менә шулай күңелле итеп узган Нәүрүз бәйрәме .Без дә бәйрәмне бик күңелле уздырдык. Башта өйдән-өйгә йөрдек, аннан ботка пешердек,күңелле уеннар уйнадык.


Закирова Ләйсән


10 сыйныф укучысы














Мәктәбебез яңалыклары





«Живая классика»


9 нчы март көнне мәктәбебез укучылары район күләмендә уздырылган  “ Живая классика» конкурсында катнашып кайттылар. Шигырь уку бәйгесендә  укучыларыбызның чыгышлары жюри тарафыннан югары бәяләнде. Сафин Илназ һәм Шарипов Динар исә  призер да  булдылар.





                                                    �                                     


Безнекеләр -1 урында!


13 нче март көнне  мәктәбебез укучылары “ФОРПОСТ” Спартакиадасында катнаштып кайттылар. ДОСААФ белән берлектә уздырылган бу мероприятия яшүсмер укучыларга сәламәт яшәү рәвешен пропагандалый, яшьләргә дөрес патриотик юнәлеш бирә. Укучыларыбыз төрле ярышларда үз көчләрен сынадылар. Егетләребез аркан тартуда 1 урынны алдылар. Патриотик рухта уздырылган бу бәйрәм хокук бозуларга каршы профилактик чара да булып тора.





Көч сынап кайттык


 	15 март көнне исә, Иске Җөри мәктәбе базасында сугышчы-интернационалист Илшат Хәйруллин истәлегенә шахмат һәм пневматик винтовкадан ату буенча район ярышлары булып узды. Бу ярышларда без да катнашып кайттык. Ярышта катнашучы укучыларга бу чара сәламәт яшәү рәвешен пропагандалап кына калмады, ә  патриотик тәрбия дә бирде.





	� �


Фестиваль “ Без бергә ”


17 нче март көнне республикакүләм “Без бергә” фестиваленең район турында катнашып кайттык. “Сәнгатьле сөйләм” номинациясендә: Сафин И.И., Шәрипов Д.Л., Самигуллина З.Р;  “Вокал –соло” номинациясендә: Борханетдинова Р.Р., Валиева И.Т., Валиев Р.В.; “Хореография” номинациясендә: “Яшьлек”бию коллективы чыгыш ясады. Укучыларыбызның  чыгышы  жюри әгъзалары тарафыннан  уңай бәяләнде


Мини-футбол ярышы


21 нче март көнне “Батыр” спорт комплексында 2007 нче  елгы малайлар арасында мини-футбол ярышы үтте. Бу ярышта безнең егетләребез катнашты. Мини футбол спорт уены мәктәбебездә популяр. Бу спорт төре белән укучыларыбыз түгәрәктә дә шөгыльләнә. Район күләмендә узган ярышта,  безнең команда 3 нче призлы урынны алды. Яшь футболистларыбызга уңышлар телибез.








Иҗатыбыз җимешләре...





Яз җиткән!





Иртән торып тышка чыксам,





 Ап – ак кар эреп беткән.





Безне бер дә көттермичә,





“Язы” да килеп җиткән.





Сафин Ислам


1 сыйныф укучысы











Рәсем ясарга яратам


Рәсем ясарга утырдым – 


Ак кәгазь бите алдым.


Кояш ясыйм, һава ясыйм,


Кинәт тукталып калдым.





Әверелде шунда кәгазь


Күбәләкле болынга.


Чабып китте чәчәкләрем,


Әйләнде дә колынга.











Күбәләк.


Җәй көнендә болында, 


Иң-иң ямьле урында


Чәчәк саен күбәләк, 


Бииләр әйләнгәләп.





Гомер кыска, белмиләр,


Очалар уйнап-биеп.


“Яшәгез озак”, - диеп,


Җил исә назлап сөеп.





Зәлия Фәтхуллина 


1 сыйныф укучысы














8 март !





Тиздән әниләр бәйрәме,


Минем котлыйсым килә.


Әниемә бүләк итеп


Бер җыр җырлыйсым килә.


Саулык белән тигезлектә


 Яшә, әни, гомергә.


 Безгә һәрчак үрнәк булып,


Атла гомер үренә.





Илхан Гильманов


 1 сыйныф укучысы





Җәннәт – әниләрнең аяк астында...





8нче март халык – ара хатын кызлар бәйрәме. Мин әниемә, апама үзем ясаган бүләкләрне бирдем. Алар бүләкне рәхмәт әйтеп алдылар. Аларга да, үземә дә бик күңелле булды.





Алсу Мөхәммәтҗанова


1 сыйныф укучысы










